服  務    潘艷姿
    咱人逐工攏愛食飯、買物、消費，迭迭攏忍受一種無啥爽快的服務，日子一下久，煞也勉強接受，若拄著一半个仔『較差不多』的服務生，道感動到卜害去，一直加呵咾。逐遍若看著即種場面，我心內攏感覺足愛笑！因為就專業的層面來講：做服務業的人，態度親切是「必要條件」，並毋是「加分的項目」。
    啥物是必要條件？道是指不可缺少的要件。親像賣食的，一定愛有材料、油、鹽、鼎、和鍋仔、瓦斯爐、碗盤、箸、湯匙仔、桌仔、椅仔等等，擱愛衛生、實在、親切……佇必要條件以外，即算是「加分的項目」。
    譬如：台中最近有一間百貨公司的便所，強調東方色彩、心靈解放。佇別人疏忽的所在，甘開大錢，重新裝潢，彼種對人的體貼、幼路、尊重，連五星級的飯店道輸伊，這毋即值得呵咾！嘛即會當算是『加分的項目』。
    台灣的服務業，有真濟從業人員攏『真無差不多』，所致只要若有人無對咱「面au面臭」，道真歡喜擱真感謝，想起來即種卑微的滿足，實在嘛真反常！

